                                           1 нче дәрес.

                                    Тема: Г. Тукай .“Шүрәле” поэмасы.

                                                          Максат:

                                                       1.“Шүрәле” поэмасы белән таныштыру, аның әкиятләр                                                                                                                                                               җирлегендә иҗат ителүен аңлату.

                                              2. Чагыштыру һәм эпитет турында төшенчә бирү.

                                                     3.  Сәнгатьле уку һәм сөйләм күнекмәләре булдыру.

        Материаллар:

1. V сыйныф өчен дәреслек. 76-79 нчы битләр.

2.  “Әдәбият белеме сүзлеге” .208,217 нче битләр.

Җиһазлау:

1. Г. Тукайның “Шүрәле” шигыренә Байназар Әлменев рәсеме (дәреслек, 193 нче бит).

2. Магнитофон язмасы.

1.  Актуальләштерү.

1. Укучылар, Г. Тукайның “Шүрәле” поэмасын өйрәнә башла-

ганчы, мифлар турында искә төшерик әле. Кайсы мифларны без кайда очраттык? 

  - Дөрес. “Әкиятләр” темасын өйрәнгәндә. Гадәттә, тылсымлы әкиятләрнең геройлары мифлар була.

     2. Миф нәрсә дигәнне аңлата соң?   

       - (Терминнар дәфтәреннән карап искә төшерелә).

         Миф- грек сүзе, уйдырма, уйлап чыгарылган дигән сүз.

3. Әйе,дөрес .Гадәттә, тылсымлы әкиятләрнең геройлары мифлар,ягъни уйлап чыгарылган була.

     Искә төшерик әле,сез кайсы мифларны беләсез?

 -Дию пәрие, убырлы карчык,су анасы,йорт иясе һ.б.

4.Дөрес.Алар бик борынгы заманнардан ук уйлап чыгарылганнар һәм ерак бабаларыбызның тышкы дөнья күренешләрен ничек күзаллавын чагылдыралар.

   Балалар, башлангыч класста сез Г.Тукайның кайсы миф сурәтләнгән нинди әсәрен өйрәндегез?

  -“Су анасы”әкиятен.

 5.Я,кайсыгыз бу әкиятне хәтерли?Кем яттан берәр өзеген сөйләргә тели?

   -Бер укучы өзек сөйли.

  6.Әйе,укучылар,Г.Тукай халык тормышына халык үзе уйлап тапкан мифик образлар аша караган.Менә тагын бер мифик образ - Шү-рәле (Б.Әлменев рәсеме күрсәтелә).

Искә төшерик әле,Шүрәле турында нинди әкият бар?

   -“Шүрәле”әкиятенең эчтәлеге сөйләтелә.

  7.Дөрес.Шүрәле – мифик образ.Татар халкының башка бер халыкта да булмаган,Тукаебыз сурәтләгәнчә,”яп-ялангач, нәп-нәзек,ләкин кеше төсле”(дәреслекнең 193 нче битеннән карала) Шүрәлесе бар.

 II.Яңа белем һәм яңа күнекмәләр формалаштыру.

    I.Хәзер без, укучылар, “Шүрәле” поэмасы белән танышырбыз.

          -поэма турында төшенчә бирелә.

  2.Әсәрне укый башлаганчы, сүзлек белән эш оештырыла.

         Гонҗә - ачылып җитмәгән чәчәк.

         Садаи хуш – ягымлы тавыш.

         Нам – исем.

         Сауләт – батырлык.

         Сабрит – сабыр ит.

         Кариэм – укучым.

         Инсан – кеше.

         Фөрьяд – зарланып алу.

         Асла – һич тә.

     3.Поэма белән танышу.

-I бүлекне сәнгатьле итеп укытучы укый.

-II,III,IV бүлекләр магнитофон язмасында тыңлана.

-V бүлекне укучылар рольләргә бүлеп укыйлар.

  4.Укучылар, поэманы укыгач, сездә нинди хисләр туды? Нинди күренешләр күз алдына килде.

-Җаваплар тыңлана,тулыландырыла.

  5.”Шүрәле” әкияте һәм Тукайның “Шүрәле” поэмасы арасында нинди охшашлык һәм аермалар бар?

-Әкияттә ул – урман хуҗасы, кешеләрне кытыклап үтерә, дип әйтелә.

  Ә Тукай, әкияткә нигезләнеп, поэма иҗат иткән.     

    III.Белем һәм күнекмәләрне ныгыту.

 1. Әйе, Тукай әсәре ул халык моңнары, биюләре, табигать почмагындагы тормышы, чәчәкле болыннары белән күңелне куз-гата. Тукай – сүз остасы. Ул күңелләрне тибрәтерлек итеп яза.

Мәсәлән, персонажларны, күренешләрне җанлырак, тәэсирлерәк итеп җиткерү өчен, сурәтләү чараларыннан киң файдалана.

1. VI бүлектән түбәндәге строфа  укыла.

  ...Борыны кәп–кәкре – бөгелгәндер тәмам кармак кеби,

     Төз түгел куллар, аяклар да ботак – тармак кеби...

  ...Яп – ялангач, нәп – нәзек, ләкин кеше төсле үзе;

     Урта бармак буйлыгы бар маңгаенда мөгезе.

-бергәләп чагыштырулар табыла, 81 нче биттәге бәяләмә укыла.

3.Чагыштырулар кулланып, Г.Тукай Шүрәленең  конкрет билгеләрен, кыяфәтен ачык күрсәтергә ирешкән.

    -эпитетлар турында аңлатыла, 81 нче биттән укыла, үзләренең “Терминнар” дәфтәренә  язып куялар.

     IV. Йомгак ясау.

    Укучылар, без бүген Г.Тукайның  “Шүрәле” поэмасы белән таныштык. Чагыштыру, эпитетлар турында, аларның нәрсә өчен хезмәт итүләрен белдек. Мифлар турында искә төшердек. Тиздән якташ язучыбызның зур юбилее. Тукайның тууына 120 ел тула. Без беренче дәрестә искә алган мифлар белән дә, тагын бик күп кызыклы геройлары белән дә кабат Тукаебызга багышланган кичә-бездә очрашырбыз.  -актив катнашкан укучыларга билгеләр куела.

       V. Өйгә эш.

1. Поэманы сәнгатьле укырга өйрәнергә, уку барышында ча-гыштыру һәм эпитетларны әдәбият дәфтәрләренә язып алырга.

2. Шүрәле рәсемен ясарга (теләк буенча).

